
Наш сябар Вячаслаў Калацэй
10 кастрычніка спаўня- 

ецца 50 гадоў нашаму сябру 
Вячаславу Калацэю, выдат- 
наму беларускаму культу- 
ролагу, знаўцу традыцый- 
най культуры беларусау, 
таленавітаму музыку, нат- 
хнёнаму збіральніку, заха- 
вальніку і папулярызатару 
беларускай фальклорнай 
спадчыны. Ён нарадзіўся 
ў краіне Белай вежы, яго 
імя сярод тых славутых 
землякоў, якімі ганарацца 
камяньчане. Лёсавызна- 
чальнай стала сустрэча 
Вячаслава з доктарам філа- 
софскіх навук прафесарам 
Энгельсам Дарашэвічам, 
пад кіраўніцтвам якога ён 
напісаў і абараніў канды- 
дацкую дысертацыю (2000) 
на вельмі актуальную тэму 
«Традыцыйная культура 
беларуска-літоўскага су- 
межжа: структура пазнан- 
ня і паводзін».

Мы пазнаёміліся з Вя- 
чаславам Віктаравічам 
дзякую чы  вы пускніцы  
філалагічнага факультэта 
БДУ Наталлі Матыліц- 
кай, якая працавала ра
зам з ім, і адразу адчулі, 
што ў асобе В. Калацэя 
маем аднамысніка, на чыю 
падтрымку можна заўсё- 
ды спадзявацца. Доказам 
служыць яго шматгранная

дзейнасць як загадчы- 
ка кафедры этналогіі 
і фальклору БДУКіМ, 
прадбачлівага і высо- 
какваліфікаванага вы- 
кладчыка.

Гледзячы на гэтага 
хударлявага, сасціплай 
усмеш кай і мяккім  
ціхім голасам чалавека, 
мімаволі здзіўляешся, 
як у яго хапае сілы на 
ўсе тыя важныя спра
вы, якім ён прысвяціў 
сваё жыццё. Вось толь- 
кі некаторыя з іх: у ад- 
ных мы таксама бралі ўдзел, 
пра іншыя ведалі.

Дзякуючы намаганням 
кафедры этналогіі і фалькло
ру БДУКіМ на чале з В. Ка- 
лацэем з 2007 г. адбываецца 
арганізацыя і паспяховае 
правядзенне шырока вядо- 
май у нашай краіне і за яе ме- 
жамі штогадовай міжнарод- 
най навукова-практычнай 
канферэнцыі «Аўтэнтычны 
фальклор: праблемы заха- 
вання, вывучэння, перай- 
мання». Сярод актуальных 
пытанняў -  нематэрыяльная 
культурная спадчына і яе 
ахова, трансфармацыявідаўі 
жанраў аўтэнтычнага фальк
лору, семантыка і міфапаэ- 
тыка традыцыйнай абрад- 
насці, праблемы спеўнай эт-

тура ў кнізе, адукацыйнай 
прасторы і аўдыявізуальнай 
антрапалогіі, экалогія тра- 
дыдыйнай мастацкай куль
туры і інш. Фалькларысты 
БДУ регулярна прымаюць 
удзел у працы канферэн дыі. 
Добрай традыцыяй стала 
яе прысвячэнне найболын 
выбітным асобам беларускай 
навукі, культуры і мастац- 
тва -  Энгельсу Дарашэвічу, 
Зінаідзе Мажэйка, Івану 
Луцкевічу, Уладзіміру Ра- 
говічу іішп. Нам, філолагам, 
прыемна адзначыць секцыю 
♦Унёсак роду Караткевічаў у 
захаванне і папулярызацыю 
фальклору.*, падрыхтава- 
нуюу 2020г. разам зсупра- 
цоўніісамі філфака БДУ.

(Заканчэнне на стар. 3)

Наш сябар Вячаслаў Налами
( Заканчэнне. 

Пачатак на стар. 1)

Важнай практычнай част- 
кай канферэнцыі стаў шэраг 
этнаграфічных канцэртаў 
«Фальклор беларускай глы- 
бінкі», якія карыстаюцца 
нязменнай папулярнасцю ў 
шырокага кола гледачоў -  ад 
студэнтаў і аматараў народ
ных песень, музыкі і танцаў 
да вузкапрофільных спецыя- 
лістаў у галіне фалькла- 
рыстыкі, этнамузыкалогіі, 
культуралогіі.

Практычная прэзента- 
цыя нематэрыяльнай тсуль- 
турнай спадчыны «Трады- 
цыі і пераемнікі», у якой 
бяруць удзел носьбіты  
фальклору і маладыя вы- 
канаўцы, круглыя сталы, 
прысвечаныя абмеркаванню 
праблемаў вуснай народ- 
най спадчыны еўрапейцаў 
у XXI ст., майстар-класы 
вядучых спецыялістаў у 
галіне ўсходнееўрапейскага 
фальлору, канцэрты ма- 
ладзёжных фальклорных 
гуртоў, экскурсіі па зна- 
кавых месцах Мінска і ва- 
коліцаў -  усё гэта робіць 
канферэнцыю найбуйней- 
шым у Беларусі комплексам 
мерапрыемстваў, прысве- 
чаным роднаму фальклору. 
Матэрыялы канферэнцыі 
публікуюцца ў зборніку на- 
вуковых працаў з такой жа 
назвай «Аўтэнтычныфальк- 
лор: праблемы захавання, 
вывучэння, пераймання», 
які налічвае ўжо 14 выпус- 
каў.

Вячаслаў Віктаравіч, 
валодаючы рознабаковым 
талентам навукоўцы, ар- 
ганізатара і творчага чала- 
века, стаў для нас незамен- 
ным дарадцам і надзейным

калегам у супольнай працы. 
Дзякуючы яму нарадзіла- 
ся і рэалізавалася нямала 
каштоўных ідэяў і праек- 
таў. Ён з’яўляецца сустар- 
шынём Рэспубліканскага 
дыскусійна-аналітычнага 
клуба «Со^Ию», заснаванага 
ў 2010 г. Сярод членаў клу
ба -  фалькларысты, літара- 
туразнаўцы, культуролагі, 
гісторыкі, мастацтвазнаўцы 
з БДУ, БДПУ, БДУКіМ, 
ГДУ, НАН РБ. Удзельнікаў 
клуба аб’ ядноўвае імк- 
ненне дайсці да сутнасці 
разнастайных праблемаў 
фальклору і традыцыйнай 
духоўнай культуры, якая 
адыгрывае важную ролю ў 
патрыятычным і культур
ным выхаванні, садзейнічае 
гуманізацыі грамадства, 
адраджэнню яго маральных 
ідэалаў, развіццю грамад- 
скай свядомасці і нацыя- 
нальнай самасвядомасці.

Наша супрацоўніцтва 
з В. Калацэем, цудоўным 
чалавекам, таленавітым 
маэстра, выдатным педаго- 
гам-выкладчыкам, удумлі- 
вым даследчыкам-фалькла- 
рыстам працягваецца амаль 
дваццаць гадоў. За гэты час 
было зроблена шмат: мы 
разам рэалізоўвалі сумес- 
ныя праекты, вырашалі 
навуковыя задачы, ладзілі 
канферэнцыі, навукова-ме- 
тадычныя семінары і круг- 
лыя сталы, дапамагалі 
адно аднаму ў рэцэнзаванні 
вучэбных праграмаў і да- 
паможнікаў. Так, напры- 
клад, Вячаслаў Віктаравіч 
быў мадэратарам семінара 
«Сучасная фалькларысты- 
ка, міфалогія, этналогія: 
пазітыўныя, негатыўныя 
і супярэчлівыя вектары 
руху» (БДУ, 2013) і інш.

На жаль, нам не давялося 
прысутнічаць на дударскіх 
этнадыскатэках, аргані- 
затарам якіх быў В. Кала* 
цэй (2001 -  2005), але мы 
мелі гонар прымаць на на- 
шым факультэце яго гурт 
«УІЕТАН», што адкрываў 
юбілейныя Ш ырмаўскія 
чытанні. Фалькларысты 
БДУ вельмі любілі і пава- 
жал! разумнага чалавека 
прафесара Э. Дарашэвіча, 
які не адзін раз наведваў 
нашы мерапрыемствы, у 
прыватнасці круглы стол, 
прысвечаны фалькларысту 
Льву Барагу, а на канферэн- 
цыях узначальваў працу на- 
вуковай секцыі. Выступаў 
перад філолагамі і Аляксей 
Рагуля. Мы пераканаліся ў 
тым, што для студэнтаў-філ- 
факаўцаў сталі незабыў- 
нымі творчыя сустрэчы з 
выкладчыкамі кафедры 
этналогіі і фальклору этна- 
спявачкай Н. Матыліцкай, 
Таццянай Пладуновай і 
яе класам, які таленавіта 
ўзнавіў некаторыя этапы 
беларускага вяселля і Ка- 
лядаў. Мы асабліва ўдзяч- 
ныя этнахарэографу Міколу 
Козенку: перад фальклор- 
най практыкай ён на гра- 
мадскіх пачатках правёў 
майстар-класы з нашымі 
першакурснікамі. I гэта 
толькі малая частка агуль- 
ных справаў і сустрэчаў.

Адным з праектаў стаў 
вучэбна-метадычны дапа- 
можнік «Песні “ стралы” . 
Русальныя песні» (Мінск, 
2015) з серыі «Лакальна-рэ- 
гіянальныя парадыгмы бе
ларускага фальклору», дзе 
кафедру этналогіі і фалькло
ру прадстаўляла Настасся 
Гулак і выпускніца кафедры 
Ірына Глушэц. I ўжо здаецца 
заканамерным з'яўленне 
другога сумеснага праекта -  
калектыўнай манаграфіі 
«Цень стралы: культурныя 
і вербальныя коды трады- 
цыі» (Мінск, 2018), з якой 
распачалася серыя «Інтэ- 
гратыўная фалькларысты- 
ка». Аўтарамі ідэі выступілі 
дацэнт БДУ Рыма Кавалёва 
і дацэнт БДУКіМ В. Кала- 
цэй: разам яны з'яўляюцца 
і ўкладальнікамі, і навуко- 
вымі рэдактарамі выдання. 
Дзякуючы іх намаганням, 
у гэтай манаграфіі вынікі 
сваіх навуковых распрацо- 
вак апублікавалі і міжна- 
родна вядомыя, і маладыя 
даследчыкі. У кнігу ўвай- 
шлі матэрыялы, прысве
чаныя абраду ваджэння і 
пахавання «стралы», які 
штогод ладзіцца на Ушэсце 
ў шэрагу сумежных гісторы- 
ка-этнаграфічных рэгіёнаў 
Беларусі, Расіі і Украіны. У 
Беларусі «Страла» афіцыйна 
ўключаная ў спіс гісторы- 
ка-культурных каштоўна- 
сцяў краіны. У прадмове 
Вячаслаў Віктаравіч пад- 
крэсліў важнасць працы, 
якая дазволіла ўпершыню

абагульніць думкі філоса- 
фаў, філолагаў, культуро- 
лагаў, мастацтвазнаўцаў, 
краязнаўцаў і антрапола- 
гаў па праблемах гэтай не
матэрыяльнай праявы твор- 
часці чалавека. Навуковец 
адзначыў, што назва для 
серыі абраная невыпадко- 
ва. Па словах даследчы- 
ка, традыцыйныя з’явы ў 
XXI ст. магчыма вывучаць 
«выключна з дапамогай 
інтэгратыўнай фалькларыс* 
тыкі». Цалкам згодныя са 
словамі В. Калацэя, што 
«апеляцыя да інтэгратыўнай 
фалькларыстыкі -  патрэба 
часу. Відавочна: фальклор 
як частка нематэрыяльнай 
культурнай спадчыны чала- 
вецтва -  самадастатковая і 
актыўная антрапатэхнічная 
(чалавечая па змесце і форме 
самаэксплікацыі) сістэма, 
скіраваная на самазахаван- 
не. Сістэма, якая ўплывае 
на шэраг з’яваў рэчаіснасці, 
у тым ліку на яе рэпрэзен- 
тацыі і аналіз у афіцыйнай 
навуцы. Без уліку гэтага на- 
вуковы аналіз якой заўгодна 
фальклорнай праявы, у тым 
ліку, абраднасці ваджэння 
і пахавання “стралы” , ры- 
зыкуе быць неаб’ектыўным 
і павярхоўным». Як заўсё- 
ды, В. Калацэй прадэман- 
страваў узорны падыход да 
вырашэння праблемы, даў 
сур’ёзную метадалагічную 
падказку даследчыкам.

Адметная рыса В. Кала
цэя як кіраўніка кафедры -  
актыўная творчая пазіцыя. 
Мы вельмі ўдзячныя лёсу за 
магчымасць супрацоўнічаць 
з ім, атрымліваць яго дапамо- 
гу, адчуваць падтрымку. На 
кафедры этналогіі і фалькло
ру нас, фалькларыстаў-філо- 
лагаў, асабліва ўразілі змест 
вучэбнага працэсу і яго ме- 
тадычнае забеспячэнне. Яе 
загадчык не адзін раз шчыра 
прызнаваўся, што ў дадзе- 
ным выпадку ён абапіраўся 
на канцэпцыі Э. Дарашэвіча 
і 3. Мажэйка, якая адной з 
першых узняла пытанне аб 
экалогіі мастацтва вуснай 
традыцыі. Арыентуючыся 
на вопыт выкладання фальк
лору ў Цыркумбалтыйскім 
рэгіёне, нашыя калегі прак- 
тычна ўкаранілі ў сучасны 
вучэбны працэс актуальную 
мадэль црацы з фальк лорам. 
Калі філолагі слухаюць курс 
«Фалькларыстыка», а летам 
праходзяць фальклорную 
практыку ў родных мяс- 
цінах, то студэнты-этнафона- 
знаўцы пачынаюць навучан- 
не з экспедыцыйнага азнаям- 
лення з абраным мясцовым 
матэрыялам. Яны перайма- 
юць традыцыю выключна 
метадам дэманстратыўнай 
антрапатэхнікі -  «зголасуна 
голас» і ўрэшце адраджаюць 
вывучаны абрад як дыплом- 
ны праект. Тым самым вы- 
пускнікі кафедры этналогіі 
і фальклору, з’яўляючыся 
ўнікальнымі спецыялістамі,

маладымі носьбітамі аўтэн- 
тычнай спеўнай традыдыі, не 
толькі цалкам «упісваліся» 
ў сацыякультурную прак
тыку, але станавіліся яе ру- 
хавікамі.

Нельга было не заўва- 
жыць, што ў адрозненне 
ад філалагічных трады- 
цыяў кафедра этналогіі і 
фальклору пад кіраўніцтвам 
В. Калацэя замацавала свае 
пазіцыі, акрамя іншага, у 
якасці кафедры практычнай 
фалькларыстыкі, набыла 
грамадска-арыентаваную 
форму. ІДяжка пералічыць 
усе формы ўнёску кафедры 
ў адраджэнне вялікай коль- 
касці рэгіянальных абрадаў 
і спеўных стыляў. Разам з 
калегамі мы радуемся таму, 
што іх праца адзначаная 
дыпломам ЮНЕСКА «За 
захаванне нематэрыяль
най культурнай спадчы
ны», што зусім нядаўна, у 
2017 г., выпускнікі-этна- 
фоназнаўцы выступалі ў 
штаб-кватэры ААН у Жэ- 
неве ў складзе пост*фолка- 
вай групы «УІЕТАН», якой 
кіруе В. Калацэй.

Кафедра не засталася 
ўбаку ад школьнай адука- 
цыі. Наколькі нам вядома, 
быў распрацаваны шэраг 
праграмаў для факульта- 
тыўнай дысцыпліны «Му
зыка. Беларускі музычны 
фальклор».

Напрыканцы дазволім 
сабе працытаваць выказван- 
ні студэнтаў-філолагаў аб 
фальклоры і іх стаўленні 
да яго лёсу: «Не хачу, каб 
фальклор знік» (Марына 
Верабей), «Мызгубімсувязь 
з мінулым» (Бажэна Ма- 
цюк), «Як тады выхоўваць 
дзяцей?» (Алена Налецька), 
«Страціўшы свой фальклор, 
разам з ім мы страцім сваю 
мову... перастанем быць на- 
цыяй» (Таццяна Горбель), 
«Гэта будзем не мы» (Яна 
Селюжыцкая). I апошняе. 
Кафедра этналогіі і фалькло
ру далучылася да падрых- 
тоўкі нумароў электроннага 
фальклорна-этнаграфічнага 
і літаратурна-мастацкага 
альманаха «Дзьмухавец».

Сёння мы рады магчы- 
масці павіншваваць наша- 
га сябра Вячаслава Вік- 
таравіча Калацэя з днём 
нараджэння.

Шаноўны дружа!
Шчыра віншуем з на- 

годы слаўнага юбілею! 
Зычым здароўя, дабрабыту 
і поспехаў ва ўсіх справах! 
Спадзяемся, што таяент 
збіральніка, музыкі, вы- 
кладчыка, даследчыка, ар- 
ганізатара будзе натхняць 
яшчэ не адно пакаленне 
вашых удзячных вучняў і 
калег і стане ўрадлівай гле- 
бай для новых адкрыццяў!

Уі\)аІ, Вячаслаў!

Фалькларысты БДУ

* ГА «Б еларускі фонд 
культ уры » і рэдакцыя  
«Краязнаўчай газет ы» 
шчыра далучаюцца да він- 
шаванняў сябра Рады на- 
шай грамадскай арганіза- 
цыі Вячаслава КАЛАЦЭЯ.

